
題蒙泉葡萄巻

作者：莊昶　明

本作品收錄於《定山集》

古今萬妙真無窮，飛走動植皆化工。

葡萄楊栁幾千卉，堯夫老眼觀物中。

蒙泉學士燕山傑，平生邵學王天悅。

白頭一覩甘州英，老癢欲搔搔未得。

濡毫大呌掃不停，墨花一放三千城。

須臾萬紙各飛動，纍纍總是皇極精。

相馬無將九方處，不向驪黃論形似。

要知花栁過前川，閒弄程家真意思。

此作品在全世界都属于公有领域，因为作者逝世已经超过100年，且作品于1931年1月1日

之前出版。

